
Allannguutissatut siunnersuut uunga siunnersuummut: Uumasut nappaataannik 

inunnut tunillaassorsinnaasunik taakkulu akuinik siaruaassinnaasunik akiuiniarneq 

pillugu Inatsisartut inatsisaat nr.xx, xx 2015-imeersoq.  

 

 

Akissuteqaat 

(Aalisarnermut, Piniarnermut Nunalerinermullu Naalakkersuisoq) 

 

Aappassaaneerneqarnera 

 

Naalakkersuisut siunnersuummut matumunnga Aalisarnermut, Piniarnermut Nunaleriner-

mullu Ataatsimiititap peqqissaarluni suliaqarsimaneranut ataatsimiititallu isumaliutissiis-

sutaanut qujapput. 

 

Ataatsimiititap inatsisissatut siunnersuutip siullermeerneqareernerata kingorna suliaqar-

neranut atatillugu inatsisissatut siunnersuutip imarisaanut tunngatillugu allaffigeqatigiit-

tarnerit pisimapput, tamannalu Inatsisartunut allannguutissatut siunnersuummik nassata-

qartitsisumik kinguneqartumik. 

 

Aalisarnermut, Piniarnermut Nunalerinermullu Ataatsimiititap isumaliuutissuuteqarnermini 

inatsisissamut siunnersuummut pineqartumut oqaaseqaateqarpoq. Ataatsimiititap oqaaseqaa-

taanut Naalakkersuisut qujapput, isumaliuutissuummillu tunuliaqutaqarluni Naalakkersuisut  

tullinnguuttumi Inatsisartunut nalunaarummik saqqummiussaqarlutik, ataatsimiititap isuma-

liuutersuuteqarnermini pissutsinut tunngasuni nalunaaruteqaqqusineranut atatillugu. 

 

Ataatsimiititaliap isumaliuutissiissummini kissaateqarluni nalunaarutigivaa Naalakkersuisut 

Inatsisartunut ukununnga tunngasunik nalunaaruteqassasut: 

 

Siullertut ataatsimiititaliap apeqqutigivaa siunnersuummi matumani Inatsisartullu peqqussu-

taanni aalajangersakkat imminnut akerleriinnginnissaat, taamaalillutillu aporaassutaalinngin-

nissaat Aalisarnermut, Piniarnermut Nunalerinermullu Naalakkersuisoqarfimmit qulakkeerne-

qareersimanersoq nassuiaatigeqqullugit? 

 

Naalakkersuisut apeqqutigineqartumut atatillugu qulakkeersinnaavaat Aalisarnermut, Piniar-

nermut Nunalerinermullu Naalakkersuisoqarfiup naliginnaasumik nassuiaateqartitsisarnermi 

periutsinut akuerisaasunut tunngaveqarluni suliaqarmat, matumani inatsisilerinermi periuseq 

”lex Posterior (inatsit nutaaq)”, kinguneqartitsisarmat inatsimmit nutaanngitsumit kingunera-

tigut inatsisiliarineqartumit sallinngortarmat. Periuseq allatut oqaatigalugu imatut kingune-

qartarpoq, inatsisit nutaannginnerusut inatsisinit nutaanernit tunuartinneqartarmata. Uumasut 

nappaataannik tunillaattuussinnaanerinut Inatsisartut peqqussutaanni maleruagassat taamaasil-



29-11-2015 UKA 2015/124 
 

2 

______________________ 

UKA 2015/124 

APNN-imi suliap no.:2015-7201  

 

lutik uumasut nappaataannik inunnut tunillaassorsinnaasunik taakkulu akuinik siaruaassinnaa-

sunik akiuiniarneq pillugu Inatsisartut inatsisaat nr.xx, xx 2015-imeersumut tunuartinneqas-

saaq.  

  

Naalakkersuisut naatsorsuutigivaat pissutsit pisarneratut iluseqaleqqissasut aappaagumut 

upernaakkut ataatsimiinnermi pisinnaanissaa, taamaasilluni uumasut nappaataannik inunnut 

tunillaassorsinnaasunik taakkulu akuinik siaruaassinnaasunik akiuiniarneq pillugu Inatsisartut 

inatsisaat nr.xx, xx 2015-imeersoq kisimiitsillugu malittarisaliuunneqassammat. 

Ataatsimiititaliap aammattaaq maluginiarpaa Kalaallit Nunaanni Politimesterip tusarniaaner-

mut akissutaanut tunngatillugu apeqqummut akissummi oqaatigineqartoq ataatsimiititaliap 

maluginiarsimagaa, tassa tusarniaanermut akissut ”akiffissamut piffissarititaasumut naleqqiul-

lugu kingusissumik takkuppoq aamma inatsisissatut siunnersuut inatsisinik ilusilersuivimmut 

nassiutereernikuuvoq.” atatillugu ataatsimiititaliamit oqaatigineqarmat tusarniaanermut akis-

sutip ullulerneqarneranut tiguneqarsimaneranullu paasissutissiineq pissusissamisut nalunaaru-

tigineqanngimmat Naalakkersuisullu apeqqummut naammaginartumik akissuteqanngitsut: 

Apeqqummut tassunga tunngatillugu Ataatsimiititaliaq apeqquteqarpoq siunnersuut atuutsin-

neqarsinnaanersoq pillugu politiit naliliissutaannik Naalakkersuisut siunnersuummut inaaru-

taasumut atatillugu pissarsiniarsimanersut aammalu siunnersuutip atuutsinneqarsinnaanera 

Naalakkersuisut taamaalillutik qulakkeersimaneraat. 

   

Naalakkersuisut ilisimatitsissutigissavaat politimesterip tusarniaanermut akissuteqaatip kingu-

sinaarluni tigusimaneranut apeqqummut tunngatillugu tusarniutaasumut allamut akissuteqar-

nermi paarlaattoorneqarsimasoq, Naalakkersuisoqarfiullu uppernarsarpaa tusarniaanermut 

akissuteqaat piffissaagallartillugu tiguneqarsimasoq. 

Naalakkersuisut nassuerutigissavaat apeqqut naammaginanngitsumik akineqarsimammat. 

 

Siunnersuut atuutsinneqarsinnaanersoq pillugu politiit naliliissutaannik Naalakkersuisut siun-

nersuummut inaarutaasumut atatillugu pissarsiniarsimanngillat aammalu siunnersuutip atuut-

sinneqarsinnaaneranut apeqqummut tunngatillugu, siunnersuutigineqartup allanngortillugu 

nassiunneqarnerani § 9, imm. 1-mi oqaaseqatigiit tusarniaanermi oqaasertaasunut naleqqiul-

lugu allanngortinneqanngimmat. Naalakkersuisut taamaammat inatsisissatut siunnersuutip § 

9-mut atatillugu siunnersuutip pingajussaaneerneqannginnerani allannguutissatut siunner-

suummik saqqummiussaqalikkersaarput. 

 

Taamatut oqaaseqarlunga Naalakkersuisut inassutigivaat allannguutissatut siunnersuummut 

atatillugu aappassaaneerneqarnera  akuerineqassasoq aammalu siunnersuut tamatuma kingor-

na taamatut isikkoqartillugu akuerineqassasoq. 


